
Mahopadesha Vimshatikam

મહોપદેશવિંશતિકમ્ 

(મહોપદેશવિંશતિકા  )
પ્રપઞ્ચોત્તીર્ણરૂપાય નમસ્તે વિશ્વમૂર્તયે ।
સદાદિવ્યપ્રકાશાય સ્વાત્મનેઽનન્તશક્તયે॥ ૧॥ (સદાનન્દપ્રકાશાય)

ત્વં ત્વમેવાહમેવાહં ત્વમેવાસિ ન ચાસ્મ્યહમ્ ।
અહં ત્વમિત્યુભૌ ન સ્તો યત્ર તસ્મૈ નમો નમઃ॥ ૨॥
અન્તર્દેહે મયા નિત્યં ત્વમાત્મા ચ ગવેષિતઃ ।
ન દૃષ્ટસ્ત્વં નચૈવાત્મા યચ્ચ દૃષ્ટં ત્વમેવ તત્॥ ૩॥
ભવદ્ભક્તસ્ય સજ્ઞાતભવદ્રૂપસ્યથ મે પુનઃ । (સઞ્જાત) (મેઽધુના)
ત્વામાત્મરૂપં સમ્પ્રેક્ષ્ય તુભ્યં મહ્યં નમો નમઃ॥ ૪॥
એતદ્ગચનનૈપુણ્યં યત્કર્તવ્યેતિમૂલયા । (મત્કર્ત્તવ્યં હિ મૂલતઃ)
ભવન્માયાત્મનસ્તસ્ય કેન કસ્મિન્ કુતો લયઃ॥ ૫॥
અહં ત્વં ત્વમહં ચેતિ ભિન્નતા નાવયોઃ ક્વચિત્ ।
સમાધિગ્રહણેચ્છાયા ભેદસ્યાવસ્થિતિર્હ્યસૌ॥ ૬॥
ત્વમહં સોઽયમિત્યાદિ સોઽનન્તાનિ સદા ત્વયિ । (સોયમિત્યાદિ નૂનં તાનિ)
ન લભન્તે ચાવકાશં વચનાનિ કુતો જગત્॥ ૭॥
અલં ભેદાનુકથયા ત્વદ્ભક્તિરસચર્વણાત્ ।
સર્વમેકમિદં શાન્તમિતિ વક્તું ચ લજ્જતે॥ ૮॥
ત્વત્સ્વરૂપે જૃમ્ભમાણે  ત્વં ચાહં ચાખિલં જગત્ ।
જાતે તસ્ય તિરોધાને ન ત્વં નાહં ન વૈ જગત્॥ ૯॥
જાગ્રતસ્વપ્નસુષુપ્ત્યાદ્યા ધારયંશ્ચ નિજાઃ કલાઃ।
સ્વેચ્છયા ભાસિ નટવન્ નિષ્કલોઽસિ ચ તત્ત્વતઃઃ॥ ૧૦॥
ત્વત્પ્રબોધાત્ પ્રબોધોઽસ્ય ત્વન્નિદ્રાતો લયોઽસ્ય યત્ ।

અતસ્ત્વદાત્મકં સર્વં વિશ્વ સદસદાત્મકમ્॥ ૧૧॥
જિહ્વા શ્રાન્તા ભવન્નામ્નિ મનઃ શ્રાન્તં ભવત્સ્મૃતૌ ।
અરૂપસ્ય કુતો ધ્યાન નિર્ગુણસ્ય ચ નામ કિમ્॥ ૧૨॥
પૂર્ણસ્યાવાહનં કુત્ર સર્વાધારસ્ય ચાસનમ્ ।
સ્વચ્છસ્ય પાદ્યમર્ઘ્યઞ્ચ શુદ્ધસ્યાચમનં કુતઃ॥ ૧૩॥
નિર્મલસ્ય કુતઃ સ્નાનં વસ્ત્રં વિશ્વોદરસ્ય ચ ।
નિર્લેપસ્ય કુતો ગન્ધો રમ્યસ્યાભરણં કુતઃ॥ ૧૪॥
નિરાલમ્બસ્યોપવીતં પુષ્પં નિર્વાસનસ્ય ચ ।
અઘ્રાણસ્ય કુતો ધૂપશ્ચક્ષુર્હીનસ્ય દીપકઃ॥ ૧૫॥ (અપ્રાણસ્ય કુતો)

નિત્યતૃપ્તસ્ય નૈવેદ્યં તામ્બૂલં ચ કુતો વિભોઃ।
પ્રદક્ષિણમનન્તસ્યાઽદ્વિતીયસ્યય કુતો નતિઃ॥ ૧૬॥
સ્વયં પ્રકાશમાનસ્ય કુતો નીરાજનં વિભોઃ ।
વેદવાચામવેદ્યસ્ય કુતઃ સ્તોત્રં વિધીયતે॥ ૧૭॥
અન્તર્બહિશ્ચ પૂર્ણસ્ય કથમુદ્વાસનં ભવેત્ ।
ભેદહીનસ્ય વિશ્વત્ર કથં ચ હવનં ભવેત્॥ ૧૮॥
પૂર્ણસ્ય દક્ષિણા કુત્ર નિત્યતૃપ્તસ્ય તર્પણમ્ ।
વિસર્જનં વ્યાપકસ્યાઽપ્રત્યક્ષસ્ય ક્ષમાપણમ્॥ ૧૯॥
એવમેવ પરા પૂજા સર્વાવસ્થાસુ સર્વદા ।
ઐક્યબુદ્ધયા તુ સર્વેશે મનો દેવે નિયોજયેત્॥ ૨૦॥
॥ ઇતિ મહામાહેશ્વરાચાર્યાભિનવગુપ્તકૃતં મહોપદેશવિંશતિકં   સમ્પૂર્ણમ્॥
(॥ ઇતિ મહામાહેશ્વરાચાર્યાભિનવગુપ્તકૃતા મહોપદેશવિંશતિકા   સમાપ્તા॥)

